
15,1 milljarðs hagnaður eftir skatt á fyrsta ársfjórðungi 2007 
158% aukning frá sama tíma í fyrra 

 
 

Helstu atriði úr reikningum félagsins 

- Hagnaður á fyrsta ársfjórðungi eftir skatt eykst um 158% í 15,1 milljarð króna 

- Heildareignir aukast um 40 milljarða króna í  302,8 milljarða króna 

- Lítil breyting á eigið fé, þar sem arðsgreiðsla nam 15 milljörðum króna 

- Arðsemi eiginfjár á tímabilinu nam 42,4% á ársgrundvelli 

- Fjárhagsstaða félagsins er sterk með 47% eiginfjárhlutfall 
 
 
 

Helstu viðburðir 

- Eignarhlutur í Glitni aukinn í 31,97% 

- Kaup á 2,99% hlut í Commerzbank að verðmæti um 63,5 milljarðar króna 

- Eignarhlutur í AMR aukinn í 8,53% 

- Refresco lauk þremur yfirtökum á tímabilinu – velta félagsins orðin meiri en 1 milljarður evra 

- Kynnisferðir selt – nettó hagnaður af sölunni nam 486 milljónum króna 

- Starfsemi eigin viðskipta endurskilgreind og nafni breytt í Markaðsviðskipti 
 
 
 
Hannes Smárason, forstjóri segir:  
 
,,Við erum afar ánægð með niðurstöðuna þennan fyrsta fjórðung ársins, ekki síst verulega aukningu hagnaðar. 
Tölurnar sýna áframhaldandi vöxt fyrirtækisins, trausta fjárhagsstöðu þess og lýsa vel þeim fjárfestingakrafti sem í 
því býr, eftir sölu á bæði Icelandair Group og Sterling í lok síðasta árs. 
 
Við erum fullviss um að núverandi skipulag og aðferðafræði félagsins gefi enn frekari möguleika til að nýta þau 
tækifæri sem upp kunna að koma í framtíðinni.” 

Lykiltölur úr rekstri: 
 
milljónir króna Q1 07 Q4 06 Q3 06 Q2 06 Q1 06

Rekstrarreikningur
Fjárfestingatekjur 15.579 7.168
Rekstrargjöld -883 -1.068

Hagnaður fyrir tekjuskatt 14.696 6.100 516 -1.869 9.973
Tekjuskattur 388 2.680 1.101 534 -1.684
Hagnaður af aflagðri starfsemi 0 24.801

Hagnaður tímabilsins 15.084 33.581 5.257 -118 5.839

Efnahagsreikningur
Eignir samtals 302.758 262.871 239.465 202.551 188.098
Skuldir samtals 160.958 120.195 127.314 119.186 110.715
Eigið fé samtals 141.802 142.676 112.151 83.365 77.383

Eiginfjárhlutfall 47% 54% 47% 41% 41%
Ávöxtun eigin fjár (á árs grunni) 42% 105% 22% -1% 31%
Hagnaður á hlut (per ársfjórðung) 1,90 4,23 0,66 -0,02 0,96  

 
 
 
Fyrsti ársfjórðungur 2007 
 
Á fyrsta ársfjórðungi seldi FL Group Kynnisferðir, sem var síðasta rekstrarfélag fyrirtækisins. Hagnaður af sölunni 
nam 486 milljónum króna. Með þessari sölu er umbreytingu FL Group í hreint fjárfestingarfélag lokið.  
 
Með virkri eignastýringu og sveigjanlegri fjárfestingastefnu hefur FL Group tekist að skapa hagnað umfram 
væntingar markaðsaðila, þrátt fyrir erfiðleika á alþjóðlegum mörkuðum í febrúar. Skráðar fjárfestingar félagsins 
skiluðu góðum arði og hefur fyrirtækinu tekist vel að nýta sér aðstæður á markaði sér í vil. Óskráðar fjárfestingar 
skiluðu sömuleiðis góðri afkomu og sýnir það glögglega hversu vel fyrirtækinu gengur að fylgja eftir fjárfestingum 
sínum. 
 
FL Group hefur haldið áfram á þeirri braut að dreifa fjárfestingum félagsins og leita tækifæra óháð atvinnugreinum 
og landamærum. Félagið hefur haldið áfram að byggja upp stöður í skráðum félögum, sérstaklega í evrópska 
bankageiranum en FL Group á nú 2,99% hlutafjár í þýska bankanum Commerzbank. Bankinn er annar stærsti banki 
Þýskalands og einn af leiðandi bönkum Evrópu. Hagnaður bankans á síðasta ári nam 1.597 milljónum evra og var 
það ár eitt hið besta í sögu hans. Markaðsvirði bankans er nú um 24,2 milljarðar evra.  
 
FL Group jók við hlutafjáreign sína í Glitni og á nú 31,97% hlutafjár í bankanum, Glitnir er áfram verðmætasta 
fjárfestingin í eignasafni FL Group og er FL Group með þrjá fulltrúa af sjö í stjórn Glitnis.  
 
Á fjórðungnum jók FL Group við hlut sinn í AMR og á nú sem nemur 8,53% af hlutafé félagsins. FL Group er 
samkvæmt opinberum tilkynningum stærsti hluthafi AMR.  
 
Refresco, hollenski drykkjarvöruframleiðandinn yfirtók þrjú fyrirtæki á fyrsta ársfjórðungi. FL Group á 49% hlut í 
Refresco. Fyrirtækinu hefur tekist að tvöfalda veltu sína á einu ári, bæði með innri og ytri vexti. Með þeim yfirtökum 
sem nú þegar hefur verið lokið má glöggt sjá þá fjárfestingagetu sem Refresco býr yfir og þá staðreynd að sú stefna 
sem FL Group og aðrir fjárfestar mörkuðu fyrirtækinu gengur eins og til var ætlast.  
 
 
 
 
 
 



Horfur 
 
Í lok fyrsta ársfjórðungs hafði FL Group til reiðu um 31 milljarð króna til frekari fjárfestinga auk annarra eigna. 
Þekking og reynsla starfsmanna FL Group, sveigjanleg fjárfestingastefna fyrirtækisins, gæði núverandi fjárfestinga 
og fjárstyrkur félagsins gefa  fyrirheit um að góður árangur náist áfram af rekstrinum á yfirstandandi ári.  
 
Til þess að styrkja enn frekar stöðu fyrirtækisins til framtíðar verður áfram leitast við að ráða til fyrirtækisins hæft 
starfsfólk og skapa umhverfi til stöðugrar framsóknar. Dæmi um þetta er nýleg ákvörðun sem tekin var um 
breytingar á skipulagi fyrirtækisins þar sem starfssvið eigin viðskipta (e. Proprietary Trading) verður útvíkkað og 
heiti sviðsins breytt í markaðsviðskipti (e. Capital Markets). Markaðsviðskipti FL Group mun hafa umsjón með 
skammtíma fjárfestingum á verðbréfamörkuðum um heim allan og stöðutöku félagsins í gjaldeyri. Jafnframt mun 
sviðið annast markaðsviðskipti fyrir fjárfestingarsvið FL Group, ráðgjöf og framkvæmd afleiðu- og 
verðbréfaviðskipta tengdum eignasafni félagsins á hverjum tíma, hvort sem er í fjárfestingar- eða 
áhættuvarnartilgangi. 
 
Yfirlit um rekstur félagsins 
 
Hagnaður FL Group eftir skatt nam 15,1 milljarði króna. 
 
Heildareignir fyrirtækisins námu í lok mars 302,8 milljörðum króna og jukust um 40 milljarða króna á fyrsta 
ársfjórðungi. Stærstan hluta þeirrar aukningar má rekja til fjárfestinga í markaðsverðbréfum.  Í lok ársfjórðungsins 
námu eignir FL Group í skráðum markaðsverðbréfum 342,3 milljörðum króna.  Stærsta eign félagsins í lok mars var 
eignarhlutur í Glitni að andvirði 128,5 milljarðar króna, næst kom eign félagsins í Commerzbank að verðmæti 46,5 
milljarðar, þá kom eign félagsins í AMR Corporation, 41,2 milljarðar króna og svo Finnair, en eign félagsins í Finnair 
nam 23,7 milljörðum króna.  Bókfært verð skráðra markaðsverðbréfa FL Group er hinsvegar aðeins 203,4 
milljarðar króna þar sem hluti þeirra er fjármagnaður með framvirkum samningum þar sem einungis nettóvirði þeirra 
er fært í árshlutareikning félagsins. 
  
Eigið fé FL Group í lok ársfjórðungsins nam 141,8 milljörðum króna, og er það lítil breyting frá árslokum 2006.  Á 
aðalfundi FL Group fyrir árið 2006 var samþykkt að greiða arð sem nam 193% af útgefnu hlutafé eða 15 milljarða 
króna sem þá færast úr eigið fé í skuldir á efnahagsreikningi félagsins.  Fjárhagsstaða félagsins er áfram sterk með 
eiginfjárhlutfall upp á 47%.  Því er félagið vel í stakk búið til að takast á við áframhaldandi fjárfestingaverkefni.  
Arðsemi eigin fjár á tímabilinu nam 42,4% á ársgrundvelli. 
 
Fjárfestingastarfsemi 
 
Í framhaldi af verulegum breytingum á eignasafni FL Group á árinu 2006, aðallega vegna sölu á dótturfélögum og 
nýjum fjárfestingum í skráðum og óskráðum verðbréfum, hefur félagið lagt ríkari áherslu á að auka virði núverandi 
fjárfestinga samhliða nýjum fjárfestingum, þar á meðal á evrópskum bankamarkaði og í afþreyingageiranum.  Á 
ársfjórðungnum jók félagið stöðu sína í Glitni úr 30,4% í 32% og í AMR Corporation úr 6,0% í 8,5% ásamt því að 
byggja upp stöðu í Commerzbank sem er nú 2,99%. 
 



  

Fjárfestingar Markaðsvirði % eign

Helstu eignir
Glitnir 128.456 32,0%
Commerzbank 46.510 2,4%
AMR Corporation 41.183 8,5%
Finnair Oyj 23.663 23,3%
Royal Unibrew A/S 12.013 24,4%
Bang & Olufsen A/S 10.607 10,4%
Aktiv Kapital ASA 5.765 13,3%

268.195

Stöðutaka í öðrum skráðum verðbréfum 74.116

Fjárfestingar í skráðum verðbréfum 342.311
Fjárfestingar í óskráðum verðbréfum 14.228

Fjárfestingar samtals 356.539

Fjármagnað með framvirkum samningum 138.938
Fjárfestingar skráðar á efnahag 217.602

FL Group er einnig virkur þátttakandi í rekstri óskráðra eigna sem það á hlut í . Refresco, hollenski drykkjarvöru-
framleiðandinn sem FL Group á 49% í, lauk þremur yfirtökum á fyrsta fjórðungi þessa árs. Fyrst keypti það 
Kentpol, pólskt drykkjarvörufyrirtæki með framleiðslu í Kety og Slemien, síðan keypti Refresco Histogram, 
ávaxtasafaframleiðanda í Durham á Englandi og þriðja félagið sem Refresco keypti var Sun Beverages Company 
N.V. Hið síðastnefnda er afar umsvifamikið og er með framleiðslu í Frakklandi, Belgíu og Hollandi.  
 
 
Um FL Group 
 
FL Group er alþjóðlegt fjárfestingarfélag sem sérhæfir sig annars vegar í áhrifafjárfestingum og umbreytingar-
verkefnum þar sem áhersla er lögð á langtíma fjárfestingar í skráðum og óskráðum félögum og hins vegar í 
markaðsviðskiptum sem lúta að umsjón með skammtíma fjárfestingum sem og framkvæmd afleiðu- og 
verðbréfaviðskipta tengdum eignasafni félagsins.  
 
Höfuðstöðvar FL Group eru í Reykjavík en félagið er einnig með skrifstofur í Kaupmannahöfn og London. Félagið 
horfir einkum til Norður-Evrópu í sínum fjárfestingum, þá aðallega til Norðurlandanna og Bretlands, en fjárfestir 
einnig á öðrum mörkuðum. FL Group er skráð á OMX Nordic Exchange í Reykjavík (OMX: FL). Í lok mars 2007 námu 
heildareignir félagsins 303 milljörðum króna og markaðsvirði þess var 236 milljarðar króna.  
 
Stærstu hluthafar FL Group eru: Oddaflug B.V (19,8%), í eigu Hannesar Smárasonar, forstjóra félagsins; Baugur 
Group (18,2%); Gnúpur fjárfestingafélag (17,2%) og Icon og Materia Invest (10,7%). Í sumum tilfellum eru hlutirnir 
skráðir á nafn íslenskra fjármálafyrirtækja vegna framvirkra samninga. Frekari upplýsingar má finna á 
www.flgroup.is 
 
 
 
 
 
 
 



 
Um helstu fjárfestingar FL Group 
 
 
Fjárfestingar í skráðum félögum 
 
Glitni Banki                  www.glitnir.is 
Glitnir er íslensk-norsk bankasamstæða sem þjónar viðskiptavinum víðsvegar um heiminn. Þjónusta bankans 
inniheldur viðskiptabankastarfsemi, fyrirtækjaviðskipti og fjárfestingabankastarfsemi, miðlun verðbréfa og 
fjárstýringu. Glitnir er skráður á OMX Nordic Exchange. Glitnir hagnaðist um 38,2 milljarða króna á árinu 2006 sem 
jafngilti 39.4% arðsemi á eigið fé. 
 
Commerzbank               www.commerzbank.com 
Commerzbank er annar stærsti banki Þýskalands og einn af leiðandi bönkum í Evrópu. Þýskaland er 
langmikilvægasti markaður Commerzbank þar sem bankinn hefur byggt upp net 800 útibúa vítt og breitt um landið. 
Bankinn er einnig með starfsemi í 40 löndum utan Þýskalands. Hagnaður ársins 2006 nam 1.597 milljónum evra 
sem gerði það eitt hið besta í sögu bankans. Markaðsvirði Commerzbank er 24,2 milljarðar evra.  
 
AMR Corporation                    www.aa.com 
AMR Corporation er stærsta flugrekstrarfyrirtæki í heimi. Flugfélögin American Airlines, American Eagle og 
AmericanConnection þjóna 250 áfangastöðum í 40 löndum og fljúga yfir 4.000 ferðir á dag. Samanlagt ráða þessi 
félög yfir meira en 1.000 flugvélum. American Airlines, Inc. og American Eagle eru dótturfyrirtæki AMR 
Corporation. Hagnaður AMR Corporation á fyrsta ársfjórðungi 2007 nam 81 milljón bandaríkjadala. 
 
Finnair              www.finnair.com 
Finnair var stofnað 1. nóvember 1923. Árið 2005 flutti félagið rúmlega 8,5 milljónir farþega. Starfsmenn 
fyrirtækisins eru um það bil 9.700. Stærsti hluthafi Finnair er finnska ríkið með 56,3% hlut.  Félagið velti um 2 
milljörðum Evra á síðasta ári sem er 6,3% aukning frá árinu á undan. 
 
Royal Unibrew                 www.royalunibrew.com 
Royal Unibrew er annar stærsti drykkjarvöruframleiðandi í Skandinavíu.  Samstæðan samanstendur af fjórum 
dönskum, tveimur litháenskum, tveimur pólskum og tveimur lettneskum og litháenskum 
drykkjarvöruframleiðendum. Meðal vörumerkja eru Albani, Faxe, Ceres, Maribo og Thor í Danmörku og Tauras og 
Kalnapilis í Litháen.  Starfsmenn Royal Unibrew eru um um 2.300 víða um heim og félagið flytur út framleiðslu sína 
til um 65 landa.  Félagið skilaði metafkomu á síðasta ári eða 320 milljónum danskra króna fyrir skatt. 
 
Bang & Olufsen                 www.bang-olufsen.com 
Bang og Olufsen er heimsþekkt vörumerki sem á rætur að rekja allt til ársins 1925.  Samstæðan þróar, framleiðir 
og selur hljóm- og myndflutningslausnir. Starfsmenn félagsins eru ríflega 2,400 og eru afurðir þess seldar í meira 
en 60 löndum, víðsvegar um heim.  Félagið skilaði 285 milljóna danskra króna hagnaði á fyrstu níu mánuðum 
rekstrarársins. 
 
Aktiv Kapital                    www.aktivkapital.com 
Aktiv Kapital er fjármálafyrirtæki sem sérhæfir sig í innheimtu á viðskiptakröfum. Starfsemi félagsins skiptist í 
þrennt, kaup á lánasöfnum sem komin eru í vanskil, innheimta viðskiptakrafna og umsýsla reikninga.  Hjá félaginu 
starfa 1,010 manns í 11 löndum. Á árinu 2006 nam hagnaður félagsins um 370 milljónum norskra króna. 
 
 
Fjárfestingar í óskráðum félögum 
 
Refresco              www.refresco.nl 
Hjá Refresco störfuðu á síðasta ári um 1.250 manns í 5 löndum en félagið er annar stærsti framleiðandi á 
ávaxtasöfum og svaladrykkjum undir vörumerkjum verslana (e. private label) í Evrópu. Helstu markaðssvæði 
félagsins eru Þýskaland, Frakkland, Spánn, Portúgal, Holland og Finnland. Um 65% framleiðslunnar er undir 
merkjum verslana.   Refresco lauk nýverið við þrjár yfirtökur og er velta félagsins orðin meiri en 1 milljarður evra. 
 
 
 
 
 



 
Northern Travel Holding 
Northern Travel Holding var stofnað í desember 2006 og er ætlað að verða leiðandi fyrirtæki í ferðaþjónustu á 
Norðurlöndum. Innan Northern Travel Holding eru flugfélögin Sterling og Iceland Express, 51% hlutur í breska 
leiguflugfélaginu Astraeus, 29,26% hlutur í sænsku ferðaskrifstofunni Ticket sem skráð er á sænska 
hlutabréfamarkaðinn og allt hlutafé í dönsku ferðaskrifstofunni Hekla Travel. Eigendur fyrirtækisins eru Fons, FL 
Group og Sund hf.  
 
House of Fraser 
House of Fraser er eitt þekktasta vöruhús Bretlands og rekur 61 vöruhús, ýmist undir eigin nafni eða öðrum, svo 
sem House of Fraser, Fraser, Howells, Dickins & Jones, Rackhams, Army & Nayv, Jenners og Beatties. Að auki 
selur House of Fraser eigin vörumerki svo sem Linea og Therapy. FL Group á 13,9% hlut í House of Fraser. 
 
Unity Investments 
Unity Investments er fjárfestingafélag í eigu FL Group, Baugs og Kevins Stanford. Meginmarkmið félagsins er kaup 
á hlutum í skráðum félögum, sérstaklega smásölufyrirtækjum í Bretlandi. Unity á sem stendur hlut í nokkrum slíkum 
fyrirtækjum, s.s. French Connection, Moss Bros og Woolworths. FL Group á 37,5% hlut í Unity. 
 
 
 
 
 
 


